
bhAratajanatAaham

ભારતજનતાઽહમ્

અભિમાનધના વિનયોપેતા શાલીના ભારતજનતાઽહમ્ ।
કુલિશાદપિ કઠિના કુસુમાદપિ સુકુમારા ભારતજનતાઽહમ્॥ ૧॥
નિવસામિ સમસ્તે સંસારે મન્યે ચ કુટુમ્બં વસુન્ધરામ્ ।
પ્રેયઃ શ્રેયઃ ચ ચિનોમ્યુભયં સુવિવેકા ભારતજનતાઽહમ્॥ ૨॥
વિજ્ઞાનધનાઽહં જ્ઞાનધના સાહિત્યકલા-સઙ્ગીતપરા  ।
અધ્યાત્મસુધાતટિની-સ્નાનૈઃ પરિપૂતા ભારતજનતાઽહમ્॥ ૩॥
મમ ગીતૈર્મુગ્ધં સમં જગત્, મમ નૃત્યૈર્મુગ્ધ સમં જગત્ ।
મમ કાવ્યૈર્મુગ્ધં સમં જગત્, રસભરિતા ભારતજનતાઽહમ્॥ ૪॥
ઉત્સવપ્રિયાઽહં શ્રમપ્રિયા, પદયાત્રા-દેશાટન-પ્રિયા ।
લોકક્રીડાસક્તા વર્ધેઽતિથિદેવા, ભારતજનતાઽહમ્॥ ૫॥
મૈત્રી મે સહજા પ્રકૃતિરસ્તિ , નો દુર્બલતાયાઃ પર્યાયઃ ।
મિત્રસ્ય ચક્ષુષા સંસારં , પશ્યન્તી ભારતજનતાઽહમ્॥ ૬॥
વિશ્વસ્મિન્ જગતિ ગતાહમસ્મિ, વિશ્વસ્મિન્ જગતિ સદા દૃશ્યે ।
વિશ્વસ્મિન્ જગતિ કરોમિ કર્મ, કર્મણ્યા ભારતજનતાઽહમ્॥ ૭॥
લેખકઃ - શ્રીમાન્ રમાકાન્તશુક્લઃભારતજનતાઽહં

